
ABSTRAK

Pada masa kini, fenomena perkahwinan lewat usia dalam kalangan wanita
semakin mendapat perhatian. Kajian-kajian terdahulu menunjukkan bahawa
ramai wanita berkerjaya yang mempunyai pendapatan tetap cenderung untuk tidak
berkahwin kerana merasakan tiada keperluan berbuat demikian memandangkan
mereka telah menikmati keselesaan hidup dan telah terbiasa hidup secara
berdikari. Kajian ini mengkaji persepsi wanita Muslim di Selangor terhadap
faktor-faktor perkahwinan lewat usia. Pendekatan kuantitatif dalam kajian ini
melibatkan maklumbalas soal selidik daripada seramai 193 orang responden
wanita Muslim berumur 18 tahun ke atas yang menetap di negeri Selangor.
Instrumen soal selidik digunakan bagi mengenal pasti faktor-faktor perkahwinan
lewat usia daripada aspek ekonomi, peribadi, kerjaya, trauma dalam percintaan,
dan pendidikan. Data yang diperoleh dianalisis secara deskriptif dan tematik.
Hasil kajian menunjukkan faktor ekonomi dikenal pasti sebagai penyumbang
utama kepada perkahwinan lewat dengan nilai min tertinggi iaitu 4.24. Ini diikuti
oleh faktor peribadi (min = 3.86), faktor pendidikan (min = 3.67), dan faktor
kerjaya (min = 3.67). Dapatan ini menunjukkan bahawa ketidakstabilan ekonomi,
kesukaran memperoleh pekerjaan dengan pendapatan yang setara, peningkatan
kos sara hidup, serta kos perbelanjaan perkahwinan yang tinggi merupakan antara
halangan utama bagi wanita untuk berkahwin pada usia yang dianggap ideal.
Kajian ini memberikan implikasi yang signifikan kepada pembuat dasar dan pihak
berautoriti agar memperkukuh kesedaran dalam kalangan wanita bujang
berkenaan kepentingan institusi perkahwinan, bukan sahaja dari sudut sosial,
malah bagi memastikan kelangsungan sumber manusia dan kesejahteraan
masyarakat di peringkat nasional.

ABSTRACT

In recent years, the phenomenon of late-age marriage among women has garnered
increasing attention. Previous studies have shown that many career-oriented women
with stable incomes tend to delay or forgo marriage, perceiving it as unnecessary
due to their established independent lifestyles and financial comfort. This study
examines the perceptions of Muslim women in Selangor regarding the factors
contributing to late-age marriage. A quantitative approach was employed, involving
responses from 193 Muslim women aged 18 and above residing in the state of
Selangor. A structured questionnaire was used to identify the contributing factors to
late-age marriage, focusing on five dimensions: economic, personal, career-related,
romantic trauma, and educational. The collected data were analysed using
descriptive and thematic methods. The findings indicate that economic factors were
the most significant contributor to delayed marriage, with the highest mean score of
4.24. This was followed by personal factors (mean = 3.86), educational factors
(mean = 3.67), and career-related factors (mean = 3.67). The results suggest that
economic instability, difficulties in securing adequately paid employment, rising
living costs, and the high financial burden of marriage are among the primary

barriers preventing women from marrying at what is considered an ideal age. This
study provides important implications for policymakers and relevant authorities to
enhance awareness among unmarried women regarding the importance of the
marriage institution—not only from a social perspective but also for ensuring
sustainable human capital and societal well-being at the national level.

PENGENALAN

Islam menggalakkan umatnya berkahwin untuk membina
keluarga berlandaskan ajaran agama, melahirkan zuriat yang
soleh, serta memikul tanggungjawab sebagai khalifah di
muka bumi dalam menyebarkan syiar Islam. Walau
bagaimanapun, agama tidak menetapkan usia khusus untuk
melangsungkan perkahwinan, sebaliknya menekankan aspek
kematangan sebagai prasyarat penting bagi memastikan
seseorang itu benar-benar bersedia dari segi emosi, mental
dan fizikal untuk membina rumah tangga (Nurul Ain &
Suresh, 2020).

Dalam era globalisasi yang pesat ini, gelombang
kemodenan dan perubahan sosioekonomi telah menyumbang
kepada perubahan gaya hidup, terutamanya dalam kalangan
wanita. Semakin ramai wanita mengejar kerjaya dan berusaha
menuntut ilmu demi mencapai kestabilan ekonomi serta
kedudukan profesional dalam sektor awam mahupun swasta.
Perkara ini disokong oleh data daripada Kementerian
Pengajian Tinggi (2021) yang menunjukkan bahawa bilangan
graduan wanita mengatasi lelaki di hampir semua peringkat
pengajian, kecuali di peringkat Doktor Falsafah (PhD) dan
sijil.

Kemajuan dalam bidang pendidikan dan peningkatan
penyertaan wanita dalam pelbagai sektor pekerjaan seperti
ekonomi, sosial, perundangan, pendidikan, politik, perubatan,
keselamatan, pentadbiran dan  perdagangan  turut
mencerminkan penglibatan aktif wanita dalam pembangunan
negara (Wan Azurani, 2020). Namun begitu, perkembangan
ini secara tidak langsung turut memberi implikasi terhadap
corak kehidupan peribadi wanita, termasuk kecenderungan
untuk menunda perkahwinan. Fenomena perkahwinan lewat
dalam kalangan wanita berpotensi menimbulkan pelbagai
implikasi dari segi emosi, sosial dan kesihatan reproduktif.
Justeru, kajian ini mengkaji perspektif wanita di Selangor
terhadap  faktor-faktor yang menyumbang kepada
kecenderungan perkahwinan lewat usia.

KAIJIAN LEPAS

1. Perspektif Islam dan Tradisi terhadap Perkahwinan
Awal

Dalam Islam, tidak ditentukan umur minimum untuk
berkahwin. Namun begitu, perkahwinan pada usia yang muda
telah dilazimi berlaku semenjak dari zaman Rasulullah
s.a.w di mana baginda sendiri telah mengahwini Saidatina
Aisyah RA ketika usianya enam tahun dan hidup bersama
Rasulullah s.a.w ketika umurnya sembilan tahun. Selain itu,
amalan ini juga turut dipraktikkan oleh sahabat Baginda
seperti Ali Bin Abi Talib, ‘Urwah al- Zubair, Abdullah Ibn

Mas’ud dan lain-lain. Ini kerana, mengikut uruf pada zaman
tersebut telah menjadi kebiasaan masyarakat Arab untuk
berkahwin pada usia yang muda (Zanariah Noor 2013,
Yasmin Hanani 2018).

Perkahwinan dan faktor usia lazimnya menyumbang
kepada faktor kesuburan seseorang wanita mahupun lelaki.
Hal ini berkait juga dengan hadith yang menggalakkan agar
memilih calon pasangan yang subur agar boleh melahirkan
zuriat. Rasulullah s.a.w. bersabda: “Kahwinilah kamu akan
wanita yang penyayang, subur kerana aku merasa bangga
dengan memiliki umat yang banyak.” [Riwayat Abu Daud
(1050)]. Hadith ini menunjukkan bahawa anjuran Rasulullah
s.a.w. agar lelaki ini berkahwin dengan wanita yang
penyayang supaya dia (isteri) dapat menyayangi suaminya
dan yang subur pula bermaksud, yang boleh melahirkan
ramai anak.

Hadith tersebut menyebut tentang memilih calon yang
subur. la selaras dengan fakta sains perubatan berkaitan
kesuburan yang berkait dengan umur seseorang. Fakor umur
yang meningkat memberi kesan terhadap tahap kesuburan
reproduktif, sama ada wanita mahupun Ilelaki. Tahap
kesuburan wanita merosot apabila mencapai usia lewat dua
puluhan kerana perubahan halus mula muncul dalam fisiologi
pembiakan dan kualiti sperma lelaki juga boleh menurun
dengan peningkatan usia (https://my.theasianparent.com/
2025). Oleh itu terdapat kolerasi penting di antara usia dengan
kadar kesuburan wanita, selaras dengan seruan Rasulullah
s.a.w. yang menggalakkan umatnya untuk berkahwin pada
usia yang muda (Siti Zaleha Ibrahim 2017).

Islam sangat menggalakkan seseorang berkahwin bagi
memenuhi kehendak fitrah semulajadi manusia. Kajian Siti
Zaleha Ibrahim (2017) menyimpulkan bahawa perkahwinan
awal usia dua puluhan mampu untuk menyahut seruan
Rasulullah s.a.w. meramaikan ummat dan menjaga
maruah, akhlak dan mengelak perbuatan tercela. Ia
memenuhi keperluan asas dhahruriyyat khamsah yang kelima
iaitu memelihara keturunan dan harta. Sebaliknya berkahwin
pada usia yang lewat dikhuatiri akan mendorong diri ke dalam
lembah maksiat zina, pergaulan bebas, pengguguran janin
dan pembuangan bayi. Situasi sedemikian menyebabkan
magqasid al-syariah memelihara nasab keturunan tidak dapat
dipelihara.

2. Takrif dan Persepsi Perkahwinan Lewat Usia

Umumnya, tiada takrifan secara khusus yang menjelaskan
tentang konsep perkahwinan lewat usia. Mansur (2003)
menyatakan bahawa perkahwinan lewat wusia ialah
perkahwinan dalam kalangan pasangan suami isteri yang
mendirikan rumah tangga pada usia yang lebih lewat daripada
usia kebanyakkan orang berkahwin. Usia kebanyakkan orang
berkahwin yang dimaksudkan adalah bergantung kepada

budaya dan persekitaran setempat. Menurut Tirmiinaani
(1984), kebiasaanya, perkahwinan seseorang individu itu
boleh diukur mengikut peringkat kematangan seseorang, adat
resam sesebuah masyarakat ataupun agama rasmi bagi tempat
tertentu.

Berdasarkan kajian oleh Lembaga Penduduk dan
Pembangunan Keluarga Negara (LPPKN), kebanyakkan
responden bersetuju bahawa usia perkahwinan yang lazim
dalam kalangan wanita Malaysia ialah 26 tahun. Manakala,
wanita yang telah mencapai usia 33 tahun dikatakan
berkahwin lewat. Maka, bagi mengklasifikasikan seseorang
itu melangsungkan perkahwinan pada usia lewat atau tidak,
adalah bergantung kepada ‘uruf'setempat dan perubahan gaya
hidup masyarakat.

Sejak beberapa dekad yang lalu, usia ketika perkahwinan
kali pertama semakin meningkat di seluruh dunia bagi
golongan lelaki dan perempuan. Tambahan pula, lebih
separuh daripada perkahwinan berlaku selepas umur 30 tahun
di negara-negara membangun di dunia seperti di Eropah dan
Amerika Syarikat (Aleyna Hatice Gundogdu & Sefa Bulut
2022). Wanita daripada sudut tradisi masyarakat di Malaysia
amat sinonim dengan peranan mereka sebagai seorang isteri,
ibu, anak perempuan, kakak dan adik perempuan. Mereka
memainkan peranan yang penting dalam sesebuah institusi
kekeluargaan di samping menjadi tunjang kepada pembinaan
sebuah rumah tangga.

Masyarakat di Malaysia lebih mengenali wanita sebagai
seseorang yang bertanggungjawab untuk menguruskan hal
ehwal rumah tangga seperti mengemas rumah dan memasak.
Namun begitu, dewasa ini wanita pada era urbanisasi semakin
berubah peranannya seiring dengan perubahan arus masa.
Ramai dalam kalangan mereka yang bertanggungjawab untuk
menyara keluarga dan menjadi mata pencarian keluarga.
Menurut Azlizan dan Adibah (2023), golongan wanita telah
berjaya menguasai pelbagai sektor pekerjaan di Malaysia.
Golongan wanita semakin berani untuk menceburkan diri
dalam pelbagai bidang termasuklah bidang profesional.

Frasa kahwin lewat digunakan untuk menggambarkan
wanita bujang yang masih tidak berkahwin meskipun telah
mencapai lanjut usia. Mereka dikatakan ‘tidak laku’ kerana
masih lagi tidak mempunyai pasangan hidup. Kajian Raymo
et al. (2015) mendapati usia perkahwinan pertama bagi rakyat
negara-negara di Asia Timur iaitu China, Jepun, Korea,
Taiwan semakin meningkat saban tahun dalam tempoh 1970-
1980 bagi golongan lelaki dan wanita daripada usia 23 tahun
kepada 26 tahun.

Fenomena yang sama turut berlaku di Malaysia seperti
kajian Tey (2007) mengenai trend perkahwinan bagi tiga
kaum utama di Semenanjung Malaysia bagi tempoh 1970-
2000 mendapati bahawa kaum utama iaitu Melayu, Cina dan
India pada usia 30 tahun ke atas semakin meningkat bagi
tempoh 1991-2000. Sungguh pun begitu, perkahwinan lewat
bagi wanita Melayu tidaklah begitu serius berbanding kaum
Cina dan India. Hal ini demikian kerana wanita Melayu
terdorong untuk berkahwin berikutan galakan berkahwin
dalam agama Islam. Sungguh pun begitu, kajian Marina
Zahari et.al (2011) menunjukkan bahawa wanita Melayu
yang tidak bekerja dan mempunyai pendidikan peringkat
menegah, kolej atau universiti berkemungkinan besar untuk
lewat berkahwin. Menurut kajian Nurul Ain & Suresh (t.th)
wanita bekerja dan kahwin lewat di Kuantan, Pahang telah
menyimpulkan bahawa perkahwinan lewat merupakan suatu
pembawakkan  gelombang  baharu  yang  mampu
mengeksploitasi pemikiran generasi muda pada hari ini,
khususnya para wanita untuk mengikuti trend tersebut.

Di Malaysia, wanita yang berusia dan belum berkahwin
akan terpalit dengan stigma negatif seperti ‘anak dara tua’.
Stigma ditakrifkan sebagai suatu respon atau tindak balas

yang berlaku akibat daripada penyimpangan daripada
kebiasaan masyarakat yang ditonjolkan oleh seseorang
individu atau sesebuah kumpulan (Muhammad Nadhir &
Rosila Bee t.th). la merupakan suatu tanggapan yang lazim
dalam kalangan masyarakat. Kesan daripada stigma ini
terhadap seseorang individu atau sekelompok masyarakat
boleh mengakibatkan pelbagai kesan negatif seperti tekanan
dan gangguan emosi.

Faudziah Yusof & Farrah (2017) mendapati bahawa
masyarakat beranggapan perkahwinan itu merupakan
tuntutan yang perlu ditunaikan ketika tibanya usia tertentu.
Seterusnya, stigma terhadap kumpulan yang ditujukan boleh
memberi impak negatif terhadap kelompok tersebut.
Meskipun masyarakat mengetahui akan kesan stigma negatif
ini, ia tetap menular dalam kalangan masyarakat dan tidak
mudah untuk dihapuskan sekiranya mentaliti dan perspektif
masyarakat terhadap golongan wanita lewat berkahwin tidak
berubah.

3. Faktor Penyumbang kepada Perkahwinan Lewat

Perkahwian lewat dalam kalangan wanita yang realitinya
berlaku di Malaysia dipengaruhi oleh beberapa faktor.
Berdasarkan Laporan Penemuan Utama Kajian Penduduk dan
Keluarga Malaysia Kelima (2014), faktor utama perkahwinan
lewat ialah faktor kewangan, ketiadaan calon yang sesuai dan
tumpuan terhadap kerjaya. Perkara-perkara ini merupakan
cabaran utama bagi golongan wanita untuk melangsungkan
perkahwinan pada usia muda. Tambahan pula, menurut Syh
Noorul et al. (2016), perbelanjaan perkahwinan yang tinggi
mendorong peningkatan umur min perkahwinan pertama
masyarakat Melayu di Semenanjung Malaysia. Perkara ini
terjadi berikutan daripada perubahan sosial dari aspek
persiapan dan sambutan perkahwinan. Buktinya, kadar wang
hantaran yang munasabah adalah sekitar RM5,000-RM8,000
(Raihanah Azahari et al. 2009).

Realitinya, nilai wang hantaran pada masa kini semakin
meningkat dan bersesuaian dengan perkembangan ekonomi
semasa. Taraf pendidikan juga menyumbang kepada
peningkatan nilai wang hantaran semasa. Berikut dinyatakan
kolerasi nilai hantaran kahwin dengan taraf pendidikan.
Sumber daripada Jabatan Kemajian Islam Malaysia
mendedahkan bahawa nilai hantaran bermula dari dua ribu
hingga empat ribu untuk calon lulusan sekolah rendah.
Manakala bagi yang mempunyai lulusan sekolah menengah,
nilai hantaran adalah dari empat ribu hingga lapan ribu. Bagi
yang mempunyai kelayakan menengah STPM dan Diploma,
nilai hantaran kahwin adalah lapan ribu sehingga dua belas
ribu. Bagi pemegang Ijazah Sarjana Muda, nilai hantarannya
adalah 12 ribu sehingga 15 ribu. Sementara nilai hantaran
untuk pemegang Ijazah Sarjana ialah 15 ribu sehingga 20
ribu. Dan yang terakhir, bagi pemegang [jazah Kedoktoran,
nilai hantarannya mencecah 30 ribu (Siti Zaleha Ibrahim et.al
2028).

a. Faktor Pendidikan

Masyarakat pada hari ini memberi tumpuan yang penuh
terhadap pendidikan bagi melahirkan modal insan yang
cemerlang dan memberi pulangan yang baik kepada negara.
Aspek pendidikan itu sendiri sedikit sebanyak telah
menyumbang kepada perkahwinan lewat usia (Milkman
2016, Cantalini 2017, Rosniza Aznie et al. 2020). Hal ini
kerana, pendidikan amat penting bagi mendapatkan sesebuah
pekerjaan. Pembangunan kerjaya dan proses mencari
pasangan untuk berkahwin akan mengambil masa yang
panjang.

Faudziah Yusof & Farrah (2017) juga mendapati bahawa
wanita yang memiliki tahap pendidikan yang tinggi dan

mampu untuk menguruskan hal ehwal sendiri disebabkan
kewangan yang stabil juga cenderung untuk berkahwin lewat.
Transisisi masa daripada alam pendidikan kepada alam
pekerjaan menyebabkan berlakunya perkahwinan lewat usia.
Golongan wanita juga tidak terkecuali daripada kumpulan ini
kerana mereka juga mementingkan pembangunan kerjaya.
Maka, tempiasnya akan dapat dilihat apabila golongan lelaki
mengalami kesukaran dalam mencari pasangan kerana ramai
dalam kalangan wanita mengejar kerjaya demi kesenangan
hidup. Perkara ini terjadi disebabkan berlaku peningkatan
peluang pendidikan untuk wanita pada masa kini yang telah
menjadikan mereka mementingkan perkara berkaitan
pendidikan untuk mengubah status sosioekonomi mereka
(Siti Haizani Mat Delin & Zaimah R 2022).

Akibat daripada mengejar pendidikan dan kerjaya, ketika
mereka telah mencapai status sosioekonomi yang agak stabil,
masalah yang berlaku apabila usia mereka pada ketika itu
agak lewat untuk berkahwin dan bagi golongan lelaki pula,
mereka cenderung untuk memilih wanita yang lebih muda
daripada mereka. Hal ini menjadikan cabaran wanita berusia
untuk mendapatkan pasangan yang sebanding dengan mereka
adalah semakin sukar (Jamaluddin Aziz 2022).

b. Faktor Kerjaya dan Kestabilan Kewangan

Peluang pekerjaan yang ditawarkan kepada golongan wanita
secara terbuka luas sedikit sebanyak mendorong berlakunya
perkahwinan lewat usia (Siti Fatimah 2002). Wanita yang
bekerjaya cenderung untuk dilema sama ada untuk terus
fokus kepada kerjaya atau berkorban untuk menjadi suri
rumah tangga setelah melangsungkan perkahwinan.
Tambahan pula, tanggungjawab dan peranan seseorang
wanita setelah mendirikan rumah tangga akan berubah
menjadi seorang ibu dan isteri memerlukan komitmen yang
sangat tinggi bagi membangunkan sebuah institusi keluarga
yang harmoni. Maka, golongan wanita yang bekerjaya harus
menyeimbangkan peranan mereka semasa berada di rumah
dan di tempat kerja.

Hal ini disokong oleh Noor Rahamah (2012) yang
menjelaskan  bahawa  wanita  terpaksa  menggalas
tanggungjawab di kedua-dua posisi sehingga mengakibatkan
prestasi mereka dalam kedua-dua peranan menjadi semakin
merosot. Masalah yang dihadapi oleh wanita yang memegang
dwi peranan ini jika tidak dapat diatasi dengan baik boleh
mengundang risiko yang tidak sihat terhadap wanita tersebut
malah, juga terhadap keluarga dan masyarakat sekeliling.
Rentetan daripada situasi ini akan memberi kerisauan
terhadap para wanita yang bekerjaya dan masih belum
berkahwin kerana mereka bimbang tidak dapat menjalankan
tugas dan peranan sebagai seorang pekerja dan isteri atau ibu
dengan baik.

Justeru itu, wanita juga akan melewatkan perkahwinan
apabila menemui kepuasan dalam kerjaya mereka (Siti
Fatimah 2002). Bagi wanita yang memiliki pendapatan
sendiri terutamanya yang bekerja dalam bidang profesional
merasakan bahawa dedikasi terhadap karier adalah lebih
penting dan mereka cenderung mengambil keputusan untuk
meminggirkan hasrat untuk berumah tangga.

c. Kekangan ekonomi dan persaingan pekerjaan

Seterusnya, antara kekangan yang dihadapi oleh golongan
bujang umumnya ialah ketidakstabilan ekonomi semasa dan
lambakan graduan (Siti Haizani & Zaimah Rahim 2022).
Mereka perlu bersaing untuk mendapat tempat dalam sektor
pekerjaan yang mereka impikan. Justeru itu, terdapat dalam
kalangan individu yang melanjutkan pelajaran ke peringkat
yang lebih tinggi dengan harapan bahawa pendidikan yang
lebih tinggi berkelebihan untuk ditawarkan pekerjaan yang
lebih baik. Justeru, dengan memiliki kerjaya yang baik

misalnya dalam sektor profesional, mereka dapat
melangsaikan hutang semasa tempoh pengajian, serta dapat
membuat simpanan untuk masa hadapan termasuklah
simpanan perbelanjaan perkahwinan. Namun begitu,
hakikatnya proses untuk golongan ini keluar daripada
kepompong keluarga dan berdikari untuk membina kerjaya
sendiri adalah sangat mencabar kerana persaingan yang
sangat tinggi untuk merebut pekerjaan.

Oleh itu generasi hari ini mementingkan pendidikan dan
pekerjaan untuk membina masa hadapan yang cerah. Dalam
pada itu, kegagalan untuk merebuti pekerjaan yang
diidamkan telah memaksa golongan ini untuk bekerja keras
dalam sektor yang menawarkan pendapatan yang lebih
rendah. Kesukaran mendapatkan pekerjaan yang stabil
dengan pendapatan yang baik mendorong golongan bujang
untuk menunda perkahwinan (Shatar Sabran 2016).
Tambahan pula, kos sara hidup yang tinggi menyukarkan lagi
untuk golongan bujang membuat keputusan untuk berkahwin
(Jamaluddin Aziz 2022). Hal ini mengakibatkan mereka akan
mengambil masa yang lama untuk membuat persiapan
perkahwinan kerana perbelanjaan untuk melangsungkan
perkahwinan adalah sangat tinggi. Maka, mereka akan
mengambil keputusan untuk menangguhkan perkahwinan.
Hal ini dipersetujui Uecker & Regnerus (2010), Martin et al.
(2014) dengan meramalkan bahawa kadar perkahwinan
dalam kalangan generasi kini akan berterusan mengalami
penurunan akibat kemelesetan ekonomi.

d. Kekangan sosial dan budaya

Selain itu, golongan yang berkahwin pada usia lewat
sebenarnya menyimpan hasrat untuk berkahwin. Namun,
mereka berdepan dengan cabaran tidak menjumpai pasangan
yang bersesuaian, selain mengutamakan karier berbanding
perkahwinan (Siti Norlaisah Ismail 2016). Sikap wanita yang
terlalu cerewet dalam memilih pasangan juga merupakan
antara cabaran dalam mendirikan rumah tangga (Siti Haizani
Mat Delin & Zaimah R 2022). Buktinya, Kajian Keluarga dan
Penduduk Malaysia Kelima 2014 yang dijalankan Lembaga
Penduduk dan Pembangunan Keluarga Negara (LPPKN),
mendapati bahawa 47.1 peratus wanita memilih sifat
bertanggungjawab sebagai kriteria untuk memilih calon
suami. Manakala, 40.6 peratus wanita memilih agama dan
33.4 peratus memilih bekerjaya sebagai kriteria utama untuk
dijadikan sebagai calon suami (LPPKN 2014). Tambahan
pula, menurut Siti Fatimah (2002), antara faktor perkahwinan
ditangguhkan oleh lelaki dan wanita ialah jangkaan yang
terlalu tinggi terhadap pasangan seperti wanita menetapkan
kriteria-kriteria tertentu untuk dijadikan suami.

Begitu juga dengan lelaki, dalam menemukan pasangan yang
diidamkan tentunya mengambil masa yang agak panjang lalu
mendorong perkahwinan di usia yang lewat. Selain itu,
golongan lelaki yang lebih cenderung memilih wanita yang
berusia lebih muda mengakibatkan wanita yang lebih berusia
tidak menjumpai pasangan yang sesuai (Fatimah Daud
2020).

Di samping itu, faktor trauma juga menjadi punca
perkahwinan di lewat usia. Hal ini kerana trauma yang
membekas dalam diri seseorang menjadikan seseorang itu
terkurung dalam dilema. Wulandari (2020) mendapati
bahawa latar belakang keluarga dan orang yang terdekat
mempengaruhi persepsi seseorang terhadap kesediaan
perkahwinan. Seseorang yang menjalani kehidupan dalam
keluarga yang bermasalah di mana berlakunya keganasan
rumah tangga seperti penderaan fizikal, emosi dan seksual
mempunyai tahap kepercayaan yang rendah terhadap
hubungan romantis (Nur Afrina & Suzana 2023). Tambahan
pula, individu ini akan mengambil masa yang agak lama
membuat keputusan untuk berkahwin dan berkemungkinan

tidak berniat untuk melangsungkan perkahwinan (Larson &
La Mont 2005).

Selain daripada trauma akibat keganasan dalam rumah
tangga, Fatimah Daud (2020) menjelaskan bahawa trauma
akibat percintaan juga mendorong golongan wanita untuk
berkahwin lewat usia. Dyah Kumalasari (2007) menyatakan
bahawa wanita yang pernah menjalinkan hubungan cinta
tetapi tidak kekal lama akibat ditipu oleh lelaki menyebabkan
mereka serik untuk menjalinkan hubungan dengan
lelaki. Hubungan percintaan yang lampau menyebabkan
penderaan emosi yang mendalam lalu menyebabkan masalah
ini berlaku.

METODOLOGI KAJIAN

Kajian ini menggunakan pendekatan gabungan (mixed
method research) yang mengintegrasikan kedua-dua kaedah
kualitatif dan kuantitatif. Pendekatan ini membolehkan
pengkaji memperoleh pandangan yang lebih holistik
mengenai topik yang dikaji. Pendekatan
kualitatif melibatkan analisis dokumen yang merangkumi
bahan bercetak dan elektronik. Ini termasuk buku, makalah,
jurnal, buletin, bahan seminar dan persidangan, serta laman
web. Data kualitatif yang dikumpulkan akan dianalisis secara
naratif untuk memberikan wawasan yang lebih mendalam
tentang konteks sosial dan budaya yang berkaitan dengan
perkahwinan lewat usia dalam kalangan wanita Muslim.
Dalam aspek kuantitatif, instrumen utama yang digunakan
adalah soal selidik yang dibina berdasarkan teori-teori yang
berkaitan dengan pembolehubah kajian. Soal selidik ini
direka bentuk untuk mengukur persepsi wanita Muslim di
Selangor terhadap faktor-faktor yang mempengaruhi
perkahwinan lewat usia. Data yang diperoleh daripada soal
selidik akan dianalisis secara statistik menggunakan perisian
yang sesuai.

Populasi sasaran sampel kajian ini adalah wanita Muslim
di Selangor berusia 18 tahun ke atas. Sampel kajian terdiri
daripada 193 wanita Muslim yang menetap di negeri
Selangor. Soal selidik ini telah diedarkan secara terbuka
untuk responden yang menetap di Selangor, tanpa
menghadkan kepada responden yang telah berkahwin
ataupun belum berkahwin. Pemilihan negeri Selangor dibuat
kerana ia mencatatkan jumlah wanita bujang berusia 30 tahun
ke atas yang tertinggi di Malaysia (Anon, 2020),
menjadikannya lokasi yang sesuai untuk mengkaji persepsi
wanita terhadap perkahwinan lewat usia.

Kaedah  pensampelan  yang  digunakan adalah
pensampelan rawak. Untuk memastikan saiz sampel yang
mencukupi, pengkaji menggunakan perisian G¥*Power untuk
mengira saiz sampel minimum dengan memasukkan dua
pembolehubah tidak bersandar. Berdasarkan analisis ini, saiz

sampel minimum yang diperlukan adalah 107 responden
dengan aras keyakinan 95% (o = 0.05). Kajian ini telah
mengumpulkan 193 responden, yang melebihi jumlah sampel
minimum yang diperlukan.

Kajian rintis dilaksanakan untuk  menguji
kebolehpercayaan item dalam soal selidik. Kajian rintis ini
melibatkan 30 wanita Muslim berusia 18 tahun ke atas yang
menetap di Hulu Langat, sebuah daerah yang mencatatkan
statistik perkahwinan tertinggi kedua di negeri Selangor
(Jabatan Perangkaan Malaysia, 2022). Ujian
kebolehpercayaan ~ menggunakan  Alpha Cronbach
menunjukkan nilai 0.82, yang berada dalam julat yang
diterima (0.71 — 0.99) seperti yang dicadangkan oleh Lily
Hanefarezan Asbulah et al. (2018). Ini menunjukkan bahawa
instrumen soal selidik yang dibangunkan adalah boleh
diterima dan sesuai digunakan dalam kajian ini.

Data kuantitatif yang diperoleh daripada soal selidik akan
dianalisis menggunakan kaedah statistik yang sesuai untuk
menguji hipotesis kajian. Data kualitatif akan dianalisis
secara naratif, dan hasil analisis akan dipersembahkan untuk
mendapatkan gambaran yang lebih menyeluruh mengenai
persepsi wanita Muslim terhadap perkahwinan lewat usia.

HASIL KAJIAN DAN PERBINCANGAN

Seramai 193 orang responden kajian dipilih dalam kalangan
yang mempunyai ciri-ciri yang ditentukan, iaitu wanita
muslim, berusia 18 tahun dan ke atas serta menetap di negeri
Selangor. Responden telah berjaya menjawab soal selidik
dengan lengkap. Semua maklumat dianalisis secara deskriptif
berdasarkan perisian IBM Statistical Package for Science
(SPSS) 29.0. Analisis kajian telah dipaparkan dalam bentuk
kekerapan dan peratus, untuk menjelaskan maklumat
demografi responden.

Bahagian A: Demografi responden

Terdapat beberapa butiran maklumat diri yang telah diperoleh
dalam bahagian A iaitu bahagian Demografi responden.
Butiran ini diperlukan bagi memastikan responden yang telah
menyertai soal selidik adalah benar-benar merupakan sampel
yang dikehendaki oleh pengkaji. Selain itu, maklumat ini
diperlukan bagi memperoleh dapatan terbaharu mengenai
jangkaan usia perkahwinan bagi wanita bujang yang terkini.
Maklumat-maklumat yang terkandung dalam bahagian ini
adalah umur, latar belakang pendidikan, pekerjaan,
pendapatan, status perkahwinan serta usia atau jangkaan usia
berkahwin.

Jadual 1 Demografi Responden (n = 193)

Item Kekerapan Peratusan (%)
Umur

18 — 23 tahun 139 72.0

24 — 29 tahun 27 14.0

30 — 35 tahun 8 4.1

36 tahun ke atas 19 9.8

Latar belakang pendidikan

SPM 1 0.5
STPM/STAM/Diploma/Setaraf 28 14.5

Sarjana Muda 157 81.3

Tidak Bekerja

Jumlah Pendapatan (RM)

27 14.0
8 4.1

9 4.7
136 70.5
21 10.9
3 1.6
24 12.4

Sumber: Analisis Soal Selidik Nurul Izati 2024

Perbincangan

Sebanyak 193 orang responden yang memenubhi kriteria yang
ditetapkan telah dipilih untuk kajian ini, terdiri daripada
wanita Muslim berusia 18 hingga 36 tahun dan ke atas yang
menetap di negeri Selangor. Semua responden berjaya
melengkapkan soal selidik yang diberikan. Data yang
dikumpulkan telah dianalisis secara deskriptif menggunakan
perisian IBM Statistical Package for the Social Sciences
(SPSS) versi 29.0, dan dipaparkan dalam bentuk kekerapan
dan peratusan untuk memberikan gambaran yang jelas
mengenai maklumat demografi responden.

a. Umur

Berdasarkan Jadual 2, responden kajian paling ramai terdiri
daripada wanita dalam kategori umur 18 hingga 23 tahun,
dengan jumlah 139 orang, iaitu 72.0% daripada keseluruhan
sampel. Kategori umur kedua tertinggi ialah 23 hingga 29
tahun, dengan seramai 27 orang responden, yang mewakili
14.0% daripada jumlah keseluruhan. Seterusnya, sebanyak 19
orang responden berusia 36 tahun dan ke atas, mewakili
9.9%, manakala kategori umur 30 hingga 35 tahun hanya
mencatatkan 8 orang responden, iaitu 4.1% daripada
keseluruhan responden. Hasil soal selidik ini menunjukkan ia
menerima respond daripada pelbagai peringkat umur.

Soal selidik yang telah diedarkan secara rawak mudah
menerima respond daripada responden yang terdiri daripada
individu dari pelbagai tahap usia (18 hingga 36 tahun ke atas)
dan ada yang belum dan telahpun berkahwin, yang menetap
di sekitar negeri Selangor. Data ini dianggap masih relevan
dengan tajuk kajian kerana skop kajian ini hanya mengkaji

persepsi responden terhadap faktor perkahwinan lewat usia di
Selangor, dan bukannya merujuk kepada faktor peribadi
responden berkahwin lewat. Oleh itu kajian lanjutan boleh
dilakukan dengan menfokuskan kepada faktor seseorang
berkahwin lewat usia berdasarkan kes peribadi seseorang .

b. Latar Belakang Pendidikan

Merujuk kepada jadual, majoriti responden memiliki latar
belakang pendidikan Sarjana Muda, dengan jumlah 157 orang
atau 81.3% daripada keseluruhan sampel. Responden yang
mempunyai pendidikan pada peringkat Sijil Tinggi
Peperiksaan Malaysia (STPM), Sijil Tinggi Agama Malaysia
(STAM), Diploma, dan setaraf pula berjumlah 28 orang
(14.5%). Manakala, responden dengan latar belakang
pendidikan Sarjana berjumlah 7 orang (3.6%), dan satu
responden (0.5%) hanya memiliki pendidikan Sijil Pelajaran
Malaysia (SPM). Tiada responden yang memiliki kelulusan
di peringkat Doktor Falsafah (PhD).

c. Pekerjaan

Sebanyak 133 orang responden (68.9%) dilaporkan tidak
bekerja. Seterusnya, 30 orang responden (15.5%) bekerja
dalam sektor swasta, manakala 21 orang (10.9%) bekerja
dalam sektor awam. Sebanyak 9 orang responden (4.7%) pula
menjalankan pekerjaan sendiri.

d.  Jumlah Pendapatan Bulanan

Analisis pendapatan bulanan menunjukkan bahawa majoriti
responden memperoleh pendapatan bulanan sekitar RM 1,500

ke bawah, dengan jumlah 143 orang responden, iaitu 74.1%.
Sebanyak 27 orang responden (14.0%) mempunyai
pendapatan antara RM1,500 hingga RM3,000, manakala 15
orang responden (7.8%) berpendapatan bulanan RM4,501 ke
atas. Selain itu, 8 orang responden (4.1%) berpendapatan
antara RM3,001 hingga RM4,500 setiap bulan.

e.  Usia atau Jangkaan Usia Berkahwin

Kebanyakan responden menyasarkan untuk berkahwin pada
usia 24 hingga 29 tahun, dengan jumlah 136 orang (70.5%).
Sebanyak 24 orang responden (12.4%) menyatakan
keinginan untuk tidak berkahwin. Sementara itu, 21 orang
responden (10.9%) memilih untuk berkahwin pada usia 30
hingga 35 tahun, dan 9 orang responden (4.7%) mensasarkan
usia 18 hingga 23 tahun untuk berkahwin. Hanya 3 orang
responden (1.6%) memilih untuk berkahwin pada usia 36
tahun ke atas.

f.  Status Perkahwinan

Analisis status perkahwinan responden menunjukkan bahawa
majoriti responden adalah bujang, dengan jumlah 168 orang
(87.0%). Sementara itu, 23 orang responden (11.9%)
berstatus berkahwin, dan 2 orang responden (1.0%) berstatus
janda.

g. Usia atau Jangkaan Usia Berkahwin

Berdasarkan jadual di atas, dapat dikenalpasti bahawa paling
ramai ingin atau telah menamatkan zaman bujang mereka
pada usia dalam lingkungan 24 hingga 29 tahun dengan
sejumlah 136 orang bersamaan 70.5% daripada keseluruhan
responden. Sementara itu, terdapat 24 orang responden
berhasrat untuk tidak mahu berkahwin dengan jumlah
peratusan mereka ialah 12.4%. Seterusnya, bagi mereka yang
telah atau mensasarkan usia 30 hingga 35 tahun sebagai usia
bagi mereka melangsungkan perkahwinan pula terdiri
daripada 21 orang atau 10.9%. Selain itu, sejumlah 9 orang
atau 4.7% daripada jumlah keseluruhan responden pula
mensasarkan atau telah menamatkan zaman bujang mereka
pada usia lingkungan 18 hingga 23 tahun. Manakala, 3 orang

telah atau memilih usia 36 tahun ke atas untuk berkahwin.
Jumlah ini telah mewakili 1.6%. Dapatan kajian
menunjukkan majoriti responden  (70.5%) berhasrat
berkahwin dalam lingkungan usia 24 hingga 29 tahun, iaitu
usia yang belum lagi dianggap terlalu lewat untuk berkahwin
pada masa kini.

Secara keseluruhannya, majoriti responden berusia antara
18 hingga 23 tahun, dengan sebahagian besar daripada
mereka merupakan penuntut Ijazah Sarjana Muda di
universiti, tidak bekerja, dan tidak mempunyai pendapatan
bulanan. Kebanyakan responden juga masih bujang dan
berhasrat untuk berkahwin pada usia 24 hingga 29 tahun.
Mengikut kajian Mohd Shatar Sabran (2016), usia yang ideal
untuk wanita berkahwin adalah pada usia 23 tahun. Oleh itu,
golongan yang mensasarkan berkahwin selepas usia 23 tahun
boleh dianggap sebagai berkahwin lewat. Walaupun terdapat
sebilangan kecil responden yang tidak berminat untuk
berkahwin, peratusannya adalah rendah. Secara keseluruhan,
wanita generasi muda pada hari ini masih memiliki hasrat
untuk mendirikan rumah tangga dengan sasaran umur
tertentu, walaupun dengan sedikit variasi dalam pandangan
mereka terhadap usia perkahwinan.

Bahagian B: Persepsi Responden Terhadap Faktor
Perkahwinan Lewat Usia dalam Kalangan Wanita Selangor

Jadual 2 merupakan hasil analisis yang telah dijalankan oleh
pengkaji berdasarkan jawapan daripada kesemua responden
mengenai persepsi mereka terhadap faktor perkahwinan lewat
usia dalam kalangan wanita di Selangor. Kekerapan,
peratusan, min dan sisihan piawai bagi setiap item soalan
diperoleh bagi menganalisis keseluruhan item soalan di
bawah faktor yang telah dikenalpasti. Hasil dapatan daripada
soal selidik yang dijalankan dianalisis pada bahagian persepsi
mereka terhadap faktor perkahwinan lewat usia dalam
kalangan wanita dengan mengklasifikasikan berdasarkan
faktor ekonomi, faktor, trauma, faktor, peribadi, faktor
pendidikan dan faktor kerjaya bersama-sama dengan
konstruk soalan untuk memperincikan hasil dapatan.

Jadual 2 : Persepsi Responden Terhadap Faktor Perkahwinan Lewat Usia dalam Kalangan Wanita Selangor

Bi  Pernyataan
1

Kekerapan & Peratusan (%)

Min Sisihan

T T
Faktor Ekonomi STS S
1. Kos sara hidup yang 3 3
tinggi merupakan faktor
perkahwinan lewat usia. (1.6) (1.6)
2. Ketidakstabilan ekonomi 3 5
semasa merupakan
faktor perkahwinan (1.6) (2.6)
lewat usia.
3. Kesukaran mendapat 3 4
perkerjaan dengan gaji
yang stabil merupakan (1.6) @1
faktor perkahwinan
lewat usia.
4. Perbelanjaan 1 10
perkahwinan yang tinggi
menjadi faktor 0.5) (:2)

perkahwinan lewat usia.

KS S Ss
434 0.794

12 83 92

(6.2) (43.0) (47.7)

13 94 78 424 0813

(6.7) (48.7) (40.4)

21 87 78 421 0835

(10.9) (45.1) (40.4)

23 79 80 418 0872

(11.9) (40.9) (41.5)

Faktor Trauma dalam Percintaan

Trauma dicurangi oleh
lelaki adalah  faktor
perkahwinan lewat usia.

Trauma dalam
percintaan  merupakan
faktor perkahwinan
lewat usia.

Trauma sebagai mangsa
keganasan rumah tangga
ketika kanak-kanak
merupakan faktor
perkahwinan lewat usia.

Trauma terhadap
kegagalan rumah tangga
ibu bapa menjadi faktor
perkahwinan lewat usia.

Trauma ditipu dari sudut
kewangan  merupakan
faktor perkahwinan
lewat usia.

10.

11.

Faktor Peribadi

Tidak menjumpai
pasangan yang sesuai
merupakan faktor
perkahwinan lewat usia.

Sikap  wanita  yang
berdikari merupakan
faktor perkahwinan
lewat usia.

12.

Sikap ~ wanita  yang
terlalu cerewet dalam
memilih pasangan
merupakan faktor
perkahwinan lewat usia.

13.

Sikap ~ wanita  yang
memilih pasangan
berusia dalam
lingkungan

sebaya adalah faktor
perkahwinan lewat usia.

14.

Faktor Kerjaya

Sikap  mengutamakan
kerjaya merupakan
faktor perkahwinan
lewat usia.

15.

Peluang pekerjaan yang
pelbagai dan luas kepada
wanita mempengaruhi
faktor perkahwinan
lewat usia.

16.

Status pekerjaan
kebanyakan wanita yang
lebih tinggi daripada

2
(1.0)

2.1

10
(5.2)

@.1)

3.1)

(0.5)

“4.1)

(6.2)

16
(8.3)

(1.0)

@.1)

4.7)

@.1)

2.1

(3.6)

(3.6)

3.1)

(1.0)

3.1)

(6.2)

22

(11.
40)

(3.6)

16
(8.3)

21
(10.

19
(9.8)

22

(11.4)

15
(7.8)

17
(8.8)

25
(13.0)

18

(9.8)

25
(13.0)

57
(29.5)

66
(34.2)

25
(13.0)

61
(31.6)

56
(29.0)

73
(37.8)

79

(40.9)

63
(32.6)

71
(36.8)

80
(41.5)

74

(38.3)

74
(38.3)

68
(35.2)

53
(27.5)

84
(43.5)

67
(34.7)

67
(34.7)

95
(49.2)

84

(43.5)

98
(50.8)

90
(46.6)

76
(39.4)

97

(50.3)

80
(41.5)

44
(22.8)

36
(18.7)

75
(38.9)

41
(21.2)

40
(20.7)

4.32 0.817
4.22 0.881
4.20 1.078
4.18 1.022
4.11 0.959
4.37 0.746
4.10 1.018
3.62 1.093
3.37 1.157
4.16 0.858
3.61 1.041
3.56 1.079

lelaki merupakan faktor
perkahwinan lewat usia.

17. Tuntutan tethadap 7 25
pekerjaan yang (3.6) RE
memerlukan giliran ' 0) ’

bertugas pada waktu
malam  dan  hujung
minggu merupakan
faktor perkahwinan
lewat usia.

18. Kebimbangan  wanita 9 24
terhadap prestasi 4.7 (12.
pekerjaan merosot 4
merupakan faktor
perkahwinan lewat usia.

Faktor Pendidikan

19. Memilih pasangan yang 6 9
setaraf atau lebih tinggi
latar belakang
pendidikannya
merupakan faktor
perkahwinan lewat usia.

20. Pendidikan tinggi 10 19
menyumbang  kepada
faktor perkahwinan
lewat usia.

21. Peluang Dbelajar tanpa 10 13

sempadan menjadi faktor (5.2) 6.7)

perkahwinan lewat usia.

3.1) A.7)

(5.2) (9.8)

50 77 34 355  1.040
(25.9) (39.9) (17.6)

62 64 34 347 1066
(32.1) (33.2) (17.6)

41 91 46 384 0.947
(21.2) (47.2) (23.8)

52 59 53 365 1136
(26.9) (30.6) (27.5)

54 75 41 364  1.052
(28.0) (38.0) (21.2)

Sumber: Analisis Soal Selidik Nurul 1zati 2024

Perbincangan seterusnya adalah analisis terhadap persepsi
wanita muslim di Selangor berkenaan faktor-faktor yang
menyebabkan berlaku perkahwinan lewat usia dalam
kalangan wanita.

a. Faktor Ekonomi

Faktor ekonomi merupakan salah satu penyumbang utama
kepada perkahwinan lewat usia. Kadar respons yang tinggi
menunjukkan responden berpandangan bahawa wanita
Muslim di Selangor merasakan kos sara hidup yang tinggi,
ketidakstabilan ekonomi, dan kesukaran untuk mendapatkan
pekerjaan yang stabil dengan gaji yang memadai, adalah
antara faktor yang menyebabkan kelewatan dalam
perkahwinan.
Kos sara hidup yang tinggi dicatatkan dengan min 4.34 dan
sisihan piawai 0.794, menunjukkan bahawa kebanyakan
responden bersetuju bahawa kos hidup yang semakin
meningkat menyumbang kepada perkahwinan lewat usia.
47.7% daripada responden menyatakan sangat setuju dengan
kenyataan ini.
Ketidakstabilan ekonomi juga menduduki tempat kedua
dengan min 4.24 dan sisihan piawai 0.813. Sebanyak 40.4%
responden sangat setuju bahawa ketidakstabilan ekonomi
semasa adalah faktor utama dalam penangguhan
perkahwinan. Kesukaran mendapatkan pekerjaan yang stabil
mencatatkan min 4.21 dengan sisihan piawai 0.835 (45.1%
memilih setuju dan 40.4 % memilih sangat setuju), yang

mengukuhkan lagi pandangan bahawa keadaan ekonomi yang
tidak stabil mempengaruhi keputusan wanita untuk
menangguhkan perkahwinan. Perbelanjaan perkahwinan
yang tinggi juga memainkan peranan penting dalam faktor
ekonomi, dengan min 4.18 dan sisihan piawai 0.872, di mana
hampir 41.5% responden sangat setuju bahawa kos tinggi
untuk melangsungkan perkahwinan menjadi halangan
utama.

b. Faktor Trauma dalam Percintaan

Faktor trauma dalam percintaan turut dikenal pasti sebagai
antara punca yang menyumbang kepada perkahwinan lewat
usia dalam kalangan wanita. Wanita yang pernah mengalami
pengalaman pahit dalam hubungan percintaan, seperti
dikhianati atau menjadi mangsa keganasan rumah tangga,
cenderung untuk  menangguhkan keputusan  untuk
berkahwin.

Trauma dicurangi oleh lelaki mencatatkan min 4.32 dan
sisihan piawai 0.817, dengan 49.2% responden sangat setuju
bahawa pengalaman dikhianati dalam hubungan adalah
penyebab utama perkahwinan lewat usia. Trauma dalam
percintaan juga mendapat respon yang serupa dengan min
4.22 dan sisihan piawai 0.881, dengan 41.5% memilih setuju
dan 39.4 % memilih sangat setuju, menunjukkan bahawa
pengalaman pahit dalam hubungan dapat mempengaruhi
pandangan wanita terhadap perkahwinan.

Seterusnya, trauma sebagai mangsa keganasan rumah
tangga turut menjadi faktor penting, dengan min 4.20 dan
sisihan piawai 1.078 (32.6% memilih setuju dan 50.8%
memilih sangat setuju). Faktor ini memberi gambaran bahawa
pengalaman masa kecil yang traumatik boleh membawa
kesan kepada keputusan untuk melangsungkan perkahwinan
pada usia yang lebih lewat. Trauma terhadap kegagalan
rumah tangga ibu bapa juga menjadi faktor yang signifikan,
mencatatkan min 4.18 dan sisihan piawai 1.022 (36.8%
memilih setuju dan 46.6% memilih sangat setuju). Ini
menunjukkan bahawa pengalaman ibu bapa yang bercerai
atau mengalami kegagalan rumah tangga mempengaruhi
pandangan wanita terhadap institusi perkahwinan. Trauma
ditipu dari sudut kewangan turut memberi kesan, dengan min
4.11 dan sisithan piawai 0.959 (41.5% setuju dan
39.4% sangat setuju). Ini menunjukkan bahawa pengalaman
kewangan yang buruk dalam hubungan boleh menjadi faktor
dalam menangguhkan perkahwinan.

c. Faktor Peribadi

Faktor peribadi juga memainkan peranan penting dalam
keputusan wanita untuk berkahwin lewat usia. Sikap dan
pilihan individu dalam mencari pasangan hidup, serta faktor
keperibadian lain turut mempengaruhi keputusan ini. Tidak
menjumpai pasangan yang sesuai adalah faktor yang paling
dipersetujui dengan min 4.37 dan sisithan piawai 0.746.
Sebanyak 50.3% responden sangat setuju bahawa kesukaran
untuk menjumpai pasangan yang sesuai menyebabkan
mereka menangguhkan perkahwinan.

Sikap wanita yang berdikari turut memberi kesan, dengan
min 4.10 dan sisihan piawai 1.018. Hal ini menunjukkan
bahawa wanita yang lebih berdikari cenderung untuk
memberi tumpuan kepada kerjaya dan kehidupan peribadi
mereka terlebih dahulu. Sikap wanita yang terlalu cerewet
dalam memilih pasangan mendapat min 3.62 dan sisihan
piawai 1.093, iaitu sebanyak 35.2% yang memilih setuju dan
22.8% yang memilih sangat setuju, menunjukkan bahawa
sebahagian wanita mungkin mempunyai kriteria yang sangat
tinggi dalam memilih pasangan hidup, yang membawa
kepada perkahwinan lewat usia. Sikap wanita yang memilih
pasangan berusia sebaya mencatatkan min 3.37 dan sisihan
piawai 1.157, iaitu 27.5% memilih setuju dan 18.7% memilih
sangat setuju, menunjukkan bahawa pilihan untuk memilih
pasangan yang sebaya dalam usia boleh mengurangkan
peluang untuk berkahwin lebih awal.

d. Faktor Kerjaya

Faktor kerjaya juga menjadi salah satu penyebab utama bagi
wanita untuk berkahwin lewat usia. Wanita yang
mengutamakan kerjaya mereka dan memberi tumpuan
kepada kemajuan dalam pekerjaan, mungkin menangguhkan
perkahwinan untuk mencapai kestabilan kerjaya terlebih
dahulu.

Sikap mengutamakan kerjaya menunjukkan min 4.16 dan
sisihan piawai 0.858, iaitu 43.5% memilih setuju dan 38.9 %
memilih sangat setuju, menunjukkan kebanyakan responden
bersetuju bahawa keutamaan terhadap kerjaya memberi kesan
kepada keputusan untuk berkahwin pada usia yang lebih
lewat. Peluang pekerjaan yang pelbagai dan luas kepada
wanita juga berperanan, dengan min 3.61 dan sisihan piawai
1.041 (34.7% memilih setuju dan 21.2% memilih sangat
setuju). Ini menunjukkan bahawa adanya peluang pekerjaan
yang banyak memberi wanita lebih banyak pilihan dalam
memilih kerjaya, yang kadang-kadang membawa kepada
penangguhan perkahwinan.

Status pekerjaan yang lebih tinggi daripada lelaki
mencatatkan min 3.56 dan sisihan piawai 1.079 (34.7%

memilih setuju dan 20.7% memilih sangat setuju),
menandakan bahawa wanita yang mempunyai status
pekerjaan yang lebih baik daripada lelaki mungkin merasa
kurang terdesak untuk berkahwin pada usia muda. Tuntutan
pekerjaan yang memerlukan giliran bertugas pada waktu
malam dan hujung minggu juga memberi kesan, dengan min
3.55 dan sisihan piawai 1.040 (39.9% memilih setuju dan
17.6% memilih sangat setuju), di mana jadual kerja yang
tidak fleksibel boleh mempengaruhi keputusan untuk
berkahwin. Data juga menunjukkan kebimbangan wanita
terhadap prestasi pekerjaan yang merosot juga menjadi
faktor, dengan min 3.47 dan sisihan piawai 1.066
(33.2% memilih setuju dan 17.6% memilih sangat setuju). Ini
menunjukkan bahawa kebimbangan terhadap kerjaya boleh
menyebabkan wanita menangguhkan keputusan untuk
berkahwin.

e. Faktor Pendidikan

Faktor pendidikan juga memberi impak yang signifikan
kepada keputusan wanita untuk berkahwin lewat usia. Wanita
yang mempunyai latar belakang pendidikan yang tinggi lebih
cenderung untuk menangguhkan perkahwinan kerana
memberi tumpuan kepada pembelajaran dan perkembangan
diri. Memilih pasangan yang setaraf atau lebih tinggi latar
belakang pendidikannya mencatatkan min 3.84 dan sisihan
piawai 0.947, (47.2 % memilih setuju dan 23.8 % memilih
sangat setuju) menunjukkan bahawa wanita lebih cenderung
untuk memilih pasangan yang mempunyai pendidikan yang
sama atau lebih tinggi, yang boleh menyebabkan mereka
berkahwin pada usia yang lebih lewat.

Pendidikan  tinggi menyumbang kepada faktor
perkahwinan lewat usia mendapat min 3.65 dan sisihan
piawai 1.136, 930.6% memilih setuju dan 27.5 % memilih
sangat setuju) menandakan bahawa wanita yang mempunyai
pendidikan tinggi lebih cenderung untuk memberi tumpuan
kepada kerjaya dan pengembangan diri sebelum berkahwin.
Peluang belajar tanpa sempadan turut menjadi faktor dengan
min 3.64 dan sisihan piawai 1.052 (38.0 memilih setuju dan
21.2 memilih sangat setuju), menunjukkan bahawa
kesempatan untuk belajar dan berkembang tanpa batasan
memberi wanita lebih banyak pilihan untuk menangguhkan
perkahwinan.

KESIMPULAN HASIL KAJIAN

Jadual 3 Nilai Min dan Sisihan Piawai Keseluruhan Faktor

Faktor Min Sisihan piawai
1| Ekonomi 4.24 0.690
2| Trauma 4.21 0.780
3| Peribadi 3.86 0.691
4| Pendidikan 3.71 0.891
51 Kerjaya 3.67 0.745

Sumber: Analisis Soal Selidik Nurul Izati 2024

Berdasarkan kajian yang dijalankan, didapati bahawa
responden berpandangan bahawa faktor ekonomi memainkan
peranan utama dalam menentukan usia perkahwinan pertama
wanita muslim di Selangor, dengan nilai min tertinggi 4.24.
Hal ini mencerminkan tekanan kewangan yang dirasai oleh
wanita, terutamanya berkaitan dengan kos sara hidup yang
tinggi dan ketidakstabilan ekonomi. Selain itu, trauma dalam
percintaan turut memberikan impak yang signifikan, dengan

nilai min 4.21, menunjukkan bahawa pengalaman negatif
dalam hubungan sebelumnya dapat menyebabkan wanita
menangguhkan perkahwinan.

Faktor peribadi seperti sikap berdikari dan pilihan yang
sangat spesifik dalam memilih pasangan turut mendominasi
dengan nilai min 3.86, diikuti dengan faktor pendidikan
(3.71) dan kerjaya (3.67). Wanita yang mempunyai latar
belakang pendidikan tinggi atau memberi keutamaan kepada
kerjaya, sering kali mengutamakan pencapaian dalam aspek-
aspek ini sebelum berkahwin.

Secara keseluruhannya, hasil kajian ini menunjukkan bahawa
persepsi responden kajian menunjukkan wanita muslim di
Selangor menangguhkan perkahwinan disebabkan oleh
pelbagai faktor yang mempengaruhi kestabilan ekonomi,
psikologi, peribadi, pendidikan, dan kerjaya mereka.
Walaupun begitu, majoriti wanita masih berhasrat untuk
berkahwin pada wusia sekitar 24 hingga 29 tahun,
mencerminkan kecenderungan mereka untuk mendirikan
rumah tangga pada usia yang sesuai apabila keadaan
memungkinkan.

